
Tey ci suba, waa goxu Daaru dafiu yeewu
ak njagare.

Dafa fanaane taw guddi gi yépp.

Bét set, ku wacc sa lal, teg sa tank ci ndox.
Kenn Aemewul a génn. Ci saa si, fiu kuppe
kuran bi.

Benn-benn nit Ai génn, di xoole, naan :

« Lan lanu war a def 7 »




Gox bi ni tekk, foo xool rekk ndox ngay gis,
biir ak biti.

Oto yi woon ci biti yépp a ngi ci biir ndox mi.
Bi naaj wi génnee diggu béccég,

xale yi nekk ci ndox yi di fo.

Jigeen fii ak gbor i, "épp di as,

ku nekk di Aaxtu.




Nees tuuti, taskati xibaar yi fiéw

seetsi leen.

Nuy laaj waa gox bi ni iu def ci ndox mi.
Nii naan amatufiu dund, seen ceeb,
diwlin, suukar, meew, yépp yaqu naiu.
Neeneen i naan seen i lal ak seen i yére
danoo tooy xepp.

Ca éllég sa, meeru dékk bi fiéw,

and ak ay kilifa.

Nuy nemmeeku waa gox ba,

indaale ay basan ak dund.

Nu gis ne fii neexatul a dékk,

kenn ménatu fee toog.

Nu ni leen, dafiu leen bégg a yébbu

ca ekool ya.

Foofa lafuy nekk, ba Au jéle fi ndox mi.

Nii nangu, Aii baf.

Ni bafi ne :

- « indileen ay oto Aiu mang

mdox mi.

Ndax wéorul Au dem bayyi fi

sunuy bagaas.

Sacc yi mén nanu ko jél ci sunu ginnaaw. »
Neneen fi ne :

- « Toog fii wéorul,

mén nanu fi jéle feebar.




Yoo yi bare nanu, ndoxi duus yi jaxasoo
nanu ak ndoxi taw bi.

Xale yaa ngi ciy fo te baaxul

ci wér-gu-yaram.

Mén nanu cee jéle ay feebar,

yu mel ne waga.

Xale yi tamit mén nanu am feebaru

biir buy daw. »




Meer bi fexe ba nit Ai nangoo jége ci gox bi.
Mu ne leen : « Dageen di yébbaale seen
bagaas yi hgeen gén a fonk. Dinanu itam
samm li ci des. »

Génne nanu bagaas yi nekkoon ci kalaas
yepp.

Kalaas yi yaatu lool, nekk ay kér yu ndaw.




Bi leen waa meeri bi jélee, indi leen, Au
jaaxle, di xoole.

Ku nekk di seet fooy teg say bagaas.
Nuy kér-kéri ba denc bagaas yépp,
soog a toog.

Xale yi doon jange ca ekool ba di wone
seen kalaas.




Nees tuuti, kamiyon bu mag néw, wacceel
leen dund.

Amoon na mbiskit, meew, suukar, ceeb,
diwlin ak hoom seen.

Njaboot gu ne, fiu jox ko li mu soxla.

Ay fajkat Aiéw, nemmeeku leen.

Ci xale ak mag i lanu jékke.




En

Ndawi buur néw, di waxtaan ak rioom,
di dalal seen xel.

Dékkuwaay bu bees bi tambalee neex.
Ba guddi jotee, xale yi di fo, di dagante.
Mag hi daje ci benn tant, di waxtaan.
Am fu fa xaritoo, mel ni iu bokk ndey
ak baay.




Benn bés, ci ekool bi iiu leen dalal,
Faatu jabaru Biraan, biiram di metti.
Nu jél ko yébbu opitaal.

Nu teg ci ay waxtu, ki ko yébbu woon
dellusi.

Mu ne Faatu am na doom ju jigeen.




Bi Au Ribbisee, Népp Néw seetsi ko.

Nii indaale ay yére liir, Aieneen i indi ay
laytaay ak yeneen.

Suba nag la ngénte li, Aii di araw,

Aii di lakk bene.

Nee di xolli soble ak lujum,

Aeneen di tann ceeb.




Nu teel a yeewu togg laax yi.

Waa gox bi ak imaam bi Aéw,

Au tudd xale bi.

Nu séddale laax yi, lekk ceeb vyi,
ngénte li neex lool.

Bi Au noppee, xale yi di toon liir bi,
tudde ko Bebbe Mbénn.




Ayu-bés yi di toppante ba nawet bi jeex.
Leegi ekool ubbiwaat.

Ndawal buur néw, ne danu war

a delluwaat ci kér yi.

Danu war a defaraat éttu ekool

bi ak kalaas yi.

Waaye laata ngeen di dellu,

dinafiu defaraat seen gox bu baax.

Noom fAépp bég lool.
Meeri bi yénnee ay kamiyoni suuf,
and ak Aiy toppatoo wallu cet.

Nu daldi dem, door liggeey ba.

Ay oto néw mang ndox ma.




Nu dindi tilim ji, xaddaat kér yi.
Nu defaraat kér yu yaqu yi,
sékkaat mbedd yi bu baax.

Ba fiu noppee, iu jéli nit Ai,
delloo leen seen i kér.

Ni dellusi Aépp, seen xol sedd.
Waa gox ba bég lool ci seen
taxawaayu meeri.




Tanta Bey ak mbenn mi

Baay Sikket dafa defaral tanta Béy kér gu
jekk ci xur wi.

Mu def ci ay méebali néeg yu rafet.

Jéndal na ko lal bu mag, armuwaar bu
yaatu ak ay toogu.

Fattewu koo wutal taabal ju Aépp di coow.
Yemul ci loolu, dafa tukki yonnee ko darab
ak i rido bunt.




Moom sax, fu mu dem 7

Mel na ni fu sore la !

Tanta Béy bég lool, ku ko romb mu won la
kéram.

Tey dafa féex, picc yi nekk ci kaw garab vyi,
di woy.

Tanta Béy di sol, di simmi, di lekk ak a naan.




mu nekk ci noflaayam, bég lool.

Sol na ay karbatam yu kawe,

di bajantu.

Yégul benn jafe-jafe.

Rabi-all yaa ngi xiif, di jooy, Béy moom
regg lool.

Xiin waa ngi fiuul kukk, asamaan si léndém.

Njomboor, jangam bi, mu ngi toog,
di xaar mu yénni ko.

Fomp na kér gi ba mu set wecc.
Féot na yére yi, paase leen,

lem def ci armuwaar bi.

Ubbi na noppam yu gudd yi,

di xaar ndigalu tanta Béy.




- Njomboor, ana foo nekk ?

- Béy Mbombe, maa ngi nii !
Njomboor néw, sukk ci kanamu Béy,
di xaar ndigal.

Béy ne ko : « Laggal, taalali ma cuuraay
lu neex. »

Njomboor daw gaaw, taali furno bi.

Bi furno bi boyee, mu sotti ko ci and bi.
Njomboor Seen dugal na and bi ci néeg bi,
def ci cuuraay.

Ngelaw li jég na, di upp, di fararari.




Soxna Béy direeku ndank, dugg ci néegam,
yéeg ci lal bi.

Sangoo na séru dénkam,

di nelaw ba yandoor.

Taw bi ne yureet, ndox mi di wal.

Ndox mi di roogalaat ak doole,

di dugg ci xur wi.




Kér tanta Béy fees na dell ba étt bi taa.
Béy a ngi nelaw rekk, muuroo séram,
yégul dara.

Lal bi mu tédd a ngi témb,

ni mbattu ci leketu ndox.

Bi taw bi yokkee, Njomboor Seen tiit,
nalli, daw, dem seen kér.

Njomboor Seen nettali baayam li xew kér
tanta Béy.

Muy jooy, di jambat mbiri Béy

ci waajuram.

Taw bi séwet, baayu Njomboor jog seeti
pompiyee yi.

Mu jambat mbiri tanta Béy ci ni ko fa
doomam bayyee.

Nijaay Ney moo jiite pompiyee yi, mu woo
mbooleem fiey yi.

Mat nafiu téemeeri ney yu topp ci ginnaaw
nijaay Ney.

Rabu all wu Au romb ci yoon wi rekk, nga
jél sa ndab topp ci.

Gaynde sax and na ci, Cokkeer, Mbote ak
Mbonaat.

Rabi all yépp taxaw temm, iii di tang, Rey
yi di guux di sotti.

Tanta Béy yeewu na ci nelawam,

amul fu mu aw.

Ndox maa ngi ko wér, mu yuuxu di woote,
ménul wacc.

Tanta Béy a ngi jooy, foog ne mbénn mi
dafa koy yébbu.

Téemeeri fiey yi ak seen njiit, Aioo naan
ndox mi ak seen i hox.




Yeneen rabi all yaa ngi nacc ak seen i
bagaan.

Ndox mi wacc na, lalu tanta Béy tamit tegu
na ci suuf.

Waaye |épp yaqu na ci kér gi,

ba ci toogu yi.

Mbénn mi yaq na bunt yi ak palanteer yi,
dajji armuwaar bi.




Ndox mi yobbu na yére tanta Béy yi ak
dallam yépp.

Kér gi yépp yaqu na, kenn xamatul lu muy
niru.

Tanta Béy a ngi jooy rekk, amatul dara ci
lekk ak naan : « Baay Sikket dem na, ku
may dimbali 7 »

Sérii Ney fégg dénnam, ne : « Xanaa nun.
Dunu la bayyi ngay tumuranke. »

Rabi all yépp jog.

Nii wuti ay xang, fiee wuti Aiax mu bare.




Nu daaj ay dénk, xaddaat kér gi yépp.
Fattewuiu waan wi.

Jabari mala yi taxaw : tanta Golo, bajjen
Nag ak umpaan Géleem.

Ku nekk indi dara, iii ay bool, fee ay paan,
Nee ay yére.

Defaraat nafu kér tanta Béy ba mu jag.
Fattewunu dara, yokkal nanu ko sax ay
jumtukaay.

Tanta Béy daldi féex nag, di leen sant
ak a gérém.

Dékkandoo jamm a ca gén,

ndax bés du nakk.




Maam Gaynde nee na fiu defar dékk bi,
rabi all yépp jég taxaw.

Noom Aépp laxasaayu,

fas yéene topp ndigal li.

Dékk bi set na, ndox taawul fenn,

|épp féex.

Mbedd yi amufiu benn mbalit.

Ndumbelaan dékk bu yanj la, aka taaru !
Benn bés, fAu gis ne kubeeri pax yi ndox mi
di jaar nekkatunu fa.

Su guddee, ay mala di sacc,

di fa tuur seen mbalit.

Asamaan si xiin, ndox mi yureeku.

Dékk bi fees na dell ak ndox, mbedd yi taa.
Ana lii ku ko mas a gis ?

Poto-poto bi tilimal na tank ak yére.

Népp a seexlu, kenn amatul fu mu aw !




Mbalit mi néb na, di xasaw,

kenn ménatul a noyyi.

Ana ku sooke lii 7

Kenn du ne man la !

Népp ne nanu seet ba xam kan moo def
jéyya jii.

Ndekete yoo Bukki la !




Looy a ko gis mu yor ak kubeer.

Bukki ne ko : « Bul ma boole, sama jabar
dafa am doom.

Amuma xaalis bu ma ko ngéntee.

Moo tax, ma xaar ba guddi, topp mbedd yi
di sacc kubeer yi. »

Gaynde ne ko : « Waaw, Bukki ana

kubeer yi 7 »

Bukki tontu : « Jaay naa leen ca wallaa-
dex.

Gaynde laaj ko : « Mbaa xam nga ne dinga
leen delloosi 7 »

Bukki tontu ko : « Lekk naa xaalis ba te
amuma lu ma ko feye ! »



Ney ne : « Ménatunoo jot ci kubeer yi ndax
xeex lay indi. Jamm rekk a war a am digante
Aaari dékk yi. Rabu all bu ne dafay natt
njél, dem marse jaay ko. Su ko defee, xaalis
bi nu am, nu jénd ci ay kubeer. »

Maam Gaynde mer lool, ne dafay teg bukki
ci yoon.

Dékk bi jaaxle : « Fu nuy jéleeti ay kubeer ?
Bukki dafa éppal, dinanu ko teg ay daan. »
Rabi all yépp dajaloo kér Maam Gaynde.

_43

Rabi all yépp déggoo ci genn kaddu gi.

Nu booloo liggeey, jiital Bukki muy setal
kaniwoo yi.

Nu j&l mbalit mi yépp, def ko ci oto mbalit mi.
Oto bi dem sotti mbalit mi ca all ba.

Su Bukki télee, Jaan wuutu ko ndax
polombiye la.

Umpaain Mbonaat bokk na ci liggeey bi.
Nagu all and ak jabaru Gaynde jél xaalis bi,
jéndi kubeer.

Nu dem seeti Wanga-langa, tégg bi.

Mbaaru Wanga-langa a ngi ci ginnaaw
marse bi.

Mu taal safara su bare, doom ji yore

uppu yi.

Wanga-langa déglu leen, ni leen nafiu
dellusi fii ak ayu-bés.

Jabaru Gaynde jox ko genn-wallu xaalis bi,

daldi Aibbi.

Ba bés ba dellusee, Soxna Gaynde and ak
Nagu all ci oto.

Soxna Gaynde ne ko : « Mbir mi sotti

na ? »

Wanga-langa tontu ko : « Waaw, defar
naa kubeer yu dégér

Yeb nanu kubeer yi ci kamiyon,
jém dékk ba.




Maam Gaynde ne daan bi nu teg Bukki
mooy delloo kubeer yépp.

Bukki fanaane teg kubeer yi ci paxi
kaniwoo vyi.

Leegi, mbalit amatul fenn, mbedd yi setaat
nanul.

Bu tawee, ndox mi du taxaw, dafay jall.

Bukki waat na ne dootul jélati lu Au ko
joxul.

Dina, yokk mbeyam, ba gén a am xaalis.
Su ko defee, dootul am benn jafe-jafe.
Népp dinafiu ko weg, sargal ko, jox ko cér.

Su ko defee itam, jabaram dina bég.
Njabootam dina nekk ci jamm, and ak dal.
Kenn dootu ko mere, di ko soow.

Dékk bi dina set wecc, ndox dootul taa.




Rabi all yi gis nanu ne dékk bi am na jamm.
Nu dem seeti Maam Gaynde, di ko sargal.
Mbonaat jél xalamam, di woy.

Bukki di taccu, di fecc, Lég di ko feelu.




()

Netti fan a ngi muy ngelaw, foo tollu dégg
duus yi.

Nuy télli-télli, ngelaw li naan « huu. »

Mu mel ne ag till moo taxaw ci ginnaaw
palanteer bi.

Usmaan ménul nelaw, mu naan ci xelam
loolu lan la ?

Xanaa till moo nekk ci palanteer bi.




Mu jog ndank ci lal bi, raam ba egg ci
néegu yaayam.

Mu daldi téb ci lal bi, bogatu ci digante
pappaam ak yaayam.

Pappaam ne ko : « Usmaan lan la, loo
ragal 7 »

Usmaan ne ko : « Dafa am till ci wetu
palanteer bi, mu nginaan « huu. »
Pappaam ne ko « Loolu ngelaw li rekk la. »




Usmaan di bégg a jooy, ne pappaam : « Li
ma dégg du ngelaw ! Ngelaw du def huu,

till moo koy def. »

Pappa ji ne ko : « Na nu dem, ma xool. »

Mu dem ubbi palanteer bi, gisul dara.

Mu taal lamp bi, ne ko : « Xoolal, fii dara

nekku fi.




Gis nga garab yi ni Auy yéngatoo, dafa
ngelaw moo tax. »

Xelu Usmaan dal tuuti rekk.

Yaayam ne ko : « Waaw téddal fii. » Mu jél
ko boq ko ci wetam.

Ba pappa ji ubbee palanteer ba, Usmaan
gisoon na caru garab ya.

Mu tédd, di xalaat caru garab yooyu ni hu
doon yéngatoo.

Yaayaam di raay boppam, pappaam léemu
ko, mu nelaw.

Nataalu caru garab ya des ca boppam.
Muy gént nag ay filaawoo yuy

fecc ak di yaaba.

Bi Usmaan yeewoo mu gis ne nappijiwul.
Yaayam itam demul marse jaayi jén.




Usmaan Iaaj pc‘xppaam lu tax demul gée;j.
Pappaam ne ko : « Xanaa gisuloo

ni mu ngelawe ?

Tey géej gi dafa aay moo tax

demunu nappi.

Gaal yépp a teer, sa waa kér nijaay Biraan
Téw sax demunu.

Noom fioo gén a jambaare ci gox bi. »




Usmaan laaj pappaam luy géej gu aay ?
Pappaam ne ko : «Géej gu aay,

mooy géej gu mer.

Su jaww ji tangee lool, ndox yi dafuy yéeg.
Ngelaw lu bare doole mooy yéngal ndox mi,
di yékkati duus yi.

Looloo waral nuy wax géej gi dafa aay.

Dem nappi wéorul bu géej gi aayee.

Gaal yi mén nanu wélbatiku, nit Ai lab.

Tey moom kenn du dem géej, kenn du jaayi,
fii lafuy toog. »

Usmaan bég lool ndax tey dina yendu ak
pappaam ak yaayam.

Usmaan taxaw ci wetu palanteer bi di xool

géej gi.

Mu ngi sangoo mbajj mu diis ndax
dafa sedd.
Mu gis duus yi di téb, di néw ak a dellu.
Duus bu dem, beneen jél.
Boolee ci ngelaw li naan. « huu », mel ne
luy woyal duus yi.




Pappay Usmaan a ngi attaaya, yayaam
tédd ci wetam.

Bajjan Xadi a ngi fo ak xale yi, di leen
wattuwaale.

Nu jékki-jékki rekk, dégg lu ni téll.
Ndekete duus yee jége seen lal,

fekksi tefes gi.

Nu daaneel mbaar ya fa nekkoon yépp,
népp téb, jog.

Laata Auy xam lu xew rekk, ndox mi
duggsi ci étt bi.

Ndox mi fees fa dell ; Usmaan génn,

gis diggu kér ga taa.

Nit Ai di dem, di dikk, jaaxle,

di rawale bagaas yi.

Ndab yi di témb, xar yi di mbee, 1épp tooy.

62_



Ngelaw li di gén a yokku.

Duus yi di téb, di sotti ndox mi ci biir kér yi.
Nit Aiy jél ay saaku suuf di def ci buntu
néeg yi.

Nuy def lu nekk, ngir ndox mi baf a dugg.
Yenn saa, iu am ndam, yenn saa, ndox mi
épp leen doole.



Noonu lafiu nekke di xeex ak ndox mi ba
dégg mbiibu oto.

Pompiye la woon, oo doon fiéw indi
ndimbal, wallusi leen.

Nu wacce ay saaku suuf yu baree bare.
Nit Ai, mbaam yi, nag yi,

népp a doon liggeey.

Nu teg saaku ya ba néeg yi daj, hépp dugg
ci biir.

Ngelaw li dal, duus yi wa
ndox mi di dellu.

Muy waccaat, di wanneeku,

teewul étt bi am taa-taa.

Nit Ai sonn lool, di xalaat seen bagaas yi
tooy ak yi yaqui.

Usmaan moom bég di ree, di woy naan :
« Am naa dex ! »

Mu ne cundux ci ndox mi, di cépp-céppi.

Jant bi so, "épp sonn ba mu des Usmaan.
Yaayaam woo ko, ne ko : « Ayca, kaay reer
te tédd ! »

Usmaan béggoon na toogaat ci ndox mi fo,
waaye guddi na.

Usmaan daldi dem reer, mu sonn,
gémmentu, dem téri.

Teewul xel ma yépp a nga fale, ca dex ga.

Mu tédd dem bay bégg nelaw, dégg mbott
ya ca ndox ma.

Nuy woy naan : « Ngooxii ngoox, tey fu
naan, Usmaan kaay naan !
Ngooxii-ngoox, suba nu sangu, ngooxii-
ngoox, ginnaaw suba nu yaataayimbe. »
Ca noona mu daldi nelaw.

Bii bés moo gudd !




Tuuti ay am

Dafa taw taw bu réy ca Ndumbelaan, kér yi
fees ak ndox.

Rab yu bare daw yéeg ci kaw garab yi.
Ndoxu taw bi dafa feesal seen i kér.

Déeg bu mag bi fees, yéeg ba jege yoon wu
mag wi.

Kéwel gu ndaw, Till, Njamala, Segg ak
Mbonaat joge ekool di Aibbi.

Bukki moo jiitu, di xolli banaana, di lekk.
Kéwel ak Till nekk ci ginnaawam,

di dox di werante.

Bukki lekk banaanaam, ne xérr, sanni xollit
ya ca ndox ma.

Xollit ya dal ci kow mbalit mu Au tuuroon
ca wetu ndox ma.

Till di xool déeg ba, ba yagg mu jox saagam
Kéwel gu ndaw.




Noona mu daadi daw, wuti déeg ba, mango
bu réy for, la seen.

mango ba.

Ay xél yu réy la agsee ca takku déeg ba.
Till tarxiis ca xollitu banaana ya, ne
cumbux ca biir déeg ba.

Na mu andaloon, yuuxoo. Till dugg ca ndox
ma, réer, feefiaat.




Ca la yuuxoo, naan ndox, duggaat ca biir
ndox ma, fittiwaat.

Noona, benn bant bu réy bu doon témb,
jaar ci wetam.

Till jéem ca jafandu, mu récc ko, mu nuur,
wéndeelu, génnaat.

Bi mu feenaatee, mu gisaat bant ba,
jafandu ca.

Bi Aiu déggee coow li, ay seetaankat Réw ci
wetu dex gi.

Coow li bare, huy werante waaye kenn
Aemewul a dugg ci ndox mi.

Till a ngi jafandu ci bant bu réy, mbalit wér ko.
Am na sax ay sagar ak i xob yu tege ci kaw
boppam.

Ndox miy daw, di yobbu Till, Auy séen
boppam, mu xulli bét yi.




Nu jekki-jekki, mu am jigeen ju yuuxu ca
kaw : « Woéoy mu ngay lab ! »

Till xammee baatu yaayam, tambalee jooy
moom itam.

Kéwel gu ndaw mooy xaritu Till, Aioo bokk
kalaas, bokk kér.

Kéwel di jooy, Njamala, Mbonaat ak Segg
jaaxle.

Nagu-all ne : « Nanu woo Njamala njool mu
Aew génne ko. »



Mbaam-all ne : « Sunu gaawul, géej la ko
ndox mi di yébbu. »

Kooba ni ko : « Wax nga dégg, ndoxu dex
gi, géej la jém.

Ndoxu taw yi, danu leen a gasal

fu fuy dajaloo.

Nu wérale ndox moomu, di baf ku ca dugg.
Wante dangay gis fiu Aéw, dindi wérale ba,
tuur fa seen mbalit. »




Till a ngi jafandu, ci bant bi,

ndox mi di ko yébbu.

Coow li gén a yokku, ndax yeneen
seetaankat yu fnéw.

Gone yi joge ekool foo taxaw,

tiit, yérém ko.

Nu dégg tanki Njamala yi Aiu naan ci suuf :
kappati, kappet, kappati.

Baaxon, ci caru garab bi mu tag,

ne : « Njamala yaa ngi néw. »

Coow la gén a yokku ca biir seetaankat ya.
Ca kanam tuuti, fhaari Njamala agsi,

Au may leen iu jall.

Njamala gu jigeen gis yaayu Till muy jooy,
mu wuti ndox ma.

Muy xuus, di dem ba yagg, mu taxaw,
dematul. Ndekete, tank ya hoo dugg ca biir
ban ba.



Njamala jéem ba tayyi, ménul a génne
tankam ya ngiro.

Seetaankat ya séen Njamala di gén a dugg,
di gén a gatt.

Njamala gu géor wuti déeg ba, Ney ne ko :
« Bul dem. »

Mu ne ko : « Duma taxaw, di seetaan sama
genn-wall di ngiro. »



Njamala gu géor dugg ca ndox ma,
xuus tuuti rekk, daadi ngiro.
Yaayu Till gén a yuuxu ca kow.
foo tollu di dégg baatam.

Coowu seetaankat ya yokkuwaat.
Baayu Till jége tool and ak Lég,
mu yor cégg yu bare.

Ca saa sa, LEg rabb ay buum,
Aeneen Aa jappale ko.




Tan naaw ak buum ya, yoor ko Till,
mu japp ca, génn.

Tan wacce Till ci kanamu

Pappaam ak Yaayam.

Seetaankat ya di taccu Lég ak Tan.
Waaijuri Till song seen doom,

di ko nabb-nabbee.

Bukki doon bégg a daw, iu japp ko.

Kéwel gu ndaw féw ci Yaayu Till jox ko
saagu Till.

Kéwel gu ndaw xool fii mu andaloon,

Aoom Aépp, fiu nekk fa.

Kenn ci hoom, demul, dainoo taxaw

ba mu génn.

Bukki di yuuxu : « Danu nuy boole,
sanniwuma fii xollitu banaana yi. »
Njamala gu ndaw ne : « Sama waajur yi iu
ngi ci ndox mi. »




Tan jélaat buum ya, naawaat lonk ko ca
Njamala, fiu génne leen.

Njamala taq ripp ak ban bu Auul kukk.
Noona, Kéwel gu ndaw, Mbonaat Njamala
ak Segg and fibbi.

Ci yoon wi, noppi Till yi génne ndox mu
bare.

Ndox ma tooyal xaritam yi, Aépp and di
reetaan.

Ca éllég sa, Looy, seen muse,

laaj ko : « Lu xew démb 7 »

Till j6g bégg a wax, Muse Looy ne ko :

« Néwal tablo. »

Till dem tablo tambalee nettali li ko mango
bu réy ba indil.

Muse Looy laajte : « Lan ngeen jang ci li
xew démb 7 »

Till ne : « Man, am naa ay xarit yu baax

ci Ndumbelaan. »




Njamala ne : « Mbooloo am na doole,

lu mu jéem, dina ko mén. »

Mbonaat ne : « Ki nga dékkal, sa mbokk la.
Segg ne : « Xool fi ngay teg sa tank

baax na. »

Kéwel reetaan ne : « Bégg lekk ba mu épp,
baaxul. »

Muse Looy ne : « Wax ngeen dégg, wante
jang féey itam baax na. »

